

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
_____________________________-Ն
ԱՎՏՈԲՈՒՍՆԵՐՈՎ ԿԱՆՈՆԱՎՈՐ ՈՒՂԵՎՈՐԱՓՈԽԱԴՐՈՒՄՆԵՐ ԻՐԱԿԱՆԱՑՆՈՂՆԵՐԻ ԿՈՂՄԻՑ ԱՆՍԱՐՔ ԱՎՏՈԲՈՒՍՆԵՐԻ ՓՈԽԱՐԻՆՄԱՆ ՎԵՐԱԲԵՐՅԱԼ ՀԱՐԿԱՅԻՆ ՄԱՐՄԻՆ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հայաստանի Հանրապետության հարկային օրենսգրքի 278-րդ հոդվածի 2-րդ մասին համապատասխան` Հայաստանի Հանրապետության կառավարությունը որոշում է.
1. Սահմանել ավտոբուսներով կանոնավոր ուղևորափոխադրումներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու կարգը` համաձայն հավելվածի:

2. Սույն որոշումն ուժի մեջ է մտնում 2018 թվականի հունվարի 1-ից: 

Հավելված 
Հայաստանի Հանրապետության կառավարության 

2017 թվականի _____________________-ի

N _______- Ն որոշման
ԱՎՏՈԲՈՒՍՆԵՐՈՎ ԿԱՆՈՆԱՎՈՐ ՈՒՂԵՎՈՐԱՓՈԽԱ​ԴՐՈՒՄ​​ՆԵՐ ԻՐԱԿԱՆԱՑՆՈՂՆԵՐԻ ԿՈՂՄԻՑ ԱՆՍԱՐՔ ԱՎՏՈԲՈՒՍՆԵՐԻ ՓՈԽԱՐԻՆՄԱՆ ՎԵՐԱԲԵՐՅԱԼ  ՀԱՐ​ԿԱՅԻՆ ՄԱՐՄԻՆ ՏԵՂԵԿԱՏՎՈՒԹՅՈՒՆ 

ՆԵՐԿԱՅԱՑՆԵԼՈՒ ԿԱՐԳԸ

1. Սույն կարգով կարգավորվում են օրենքով սահմանված կարգով ավտոբուսներով կանոնավոր ուղևորափոխա​դրում​​ներ իրականացնող​ կազմակերպությունների կամ անհատ ձեռնարկատերերի (այսուհետ` կանոնավոր փոխադրումներ իրականացնողներ) կողմից անսարք ավտոբուսների փոխարինման վերաբերյալ հար​կային մարմին տեղեկատվություն ներկայացնելու հետ կապված հարաբերությունները: 

2. Անսարք ավտոբուսի փոխարեն նոր ավտոբուս շահագործելու համար կանոնավոր փոխադրումներ իրականացնողները մինչև նոր ավտոբուսի շահագործումը հարկային մարմին են ներկայացնում անսարք ավտոբուսը փոխարինելու վերաբերյալ տեղեկատվություն (այսուհետ` տեղեկատվություն): Տեղեկատվությունը ներառվում է Հայաստանի Հանրապետության հարկային օրենսգրքի 275-րդ հոդվածին համապատասխան հարկային մարմին էլեկտրոնային եղանակով ներկայացվող` արտոնագրային հարկ վճարելու վերաբերյալ հայտարարությունում` որպես տվյալ ժամանակաշրջանի համար ներկայացված հայտարարության փոփոխություն: 

3. Հարկային մարմին ներկայացվող տեղեկատվությունում պարտադիր նշվում են`

1) կանոնավոր փոխադրումներ իրականացնողի անվանումը (անհատ ձեռնարկատիրոջ դեպքում` անունը, ազգանունը), հարկ վճարողի հաշվառման համարը,

2) արտոնագրային հարկ վճարող համարվելու ժամանակաշրջանը, որի համար Հայաստանի Հանրապետության հարկային օրենսգրքի 275-րդ հոդվածին համապատասխան հարկային մարմին է ներկայացվել արտոնագրային հարկ վճարելու վերաբերյալ հայտարարություն, 

3) անսարք ավտոբուսի մակնիշը, հաշվառման համարանիշը կամ դեղին հիմնագույնի համարանիշը, նստատեղերի քանակը,

4) փոխարինող ավտոբուսի մակնիշը, հաշվառման համարանիշը կամ դեղին հիմնագույնի համարանիշը, նստատեղերի քանակը:

4. Կանոնավոր փոխադրումներ իրականացնողների կողմից սույն կարգի 3-րդ կետով սահմանված տեղեկատվությունը ներկայացնելուց հետո հարկային մարմինը Հայաստանի Հանրապետության հարկային օրենսգրքի 275-րդ հոդվածի 4-րդ մասին համապատասխան տրամադրում է փոփոխված արտոնագիր: Ընդ որում, տվյալ դեպքում արտոնագիր տրամադրելու համար փոխարինող ավտոբուսներով իրականացվող կանոնավոր փոխադրումների մասով արտոնագրային հարկ չի վճարվում:

ՀԻՄՆԱՎՈՐՈՒՄ
«ԱՎՏՈԲՈՒՍՆԵՐՈՎ ԿԱՆՈՆԱՎՈՐ ՈՒՂԵՎՈՐԱՓՈԽԱԴՐՈՒՄՆԵՐ ԻՐԱԿԱՆԱՑՆՈՂՆԵՐԻ ԿՈՂՄԻՑ ԱՆՍԱՐՔ ԱՎՏՈԲՈՒՍՆԵՐԻ ՓՈԽԱՐԻՆՄԱՆ ՎԵՐԱԲԵՐՅԱԼ ՀԱՐԿԱՅԻՆ ՄԱՐՄԻՆ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը). Նախագծի նպատակը Հայաստանի Հանրապետության հարկային օրենսգրքի կիրարկումն ապահովելն է:
2. Կարգավորման հարաբերությունների ներկա վիճակը և առկա խնդիրները. 2016 թվականի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 278-րդ հոդվածի 2-րդ մասի համաձայն` ՀՀ կառավարությունը սահմանում է ավտոբուսներով կանոնավոր ուղևորափոխադրումներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու կարգը:
3. Առկա խնդիրների առաջարկվող լուծումները. Նախագծով առաջարկվում է սահմանել ավտոբուսներով կանոնավոր ուղևորափոխադրումներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու կարգը: Որոշման նախագծով առաջարկում է սահմանել, որ կանոնավոր ուղևորափոխադրումներ իրականացնողները հաշվետու ժամանակաշրջանում անսարք ավտոբուսները փոխարինելու համար պետք է ներկայացնեն համապատասխան տեղեկատվություն: 
4. Կարգավորման առարկան. Նախագծի կարգավորման առարկան ավտոբուսներով կանոնավոր ուղևորափոխադրումներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու կարգն է:
5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ԿԱ պետական եկամուտների կոմիտեի կողմից: 
6. Իրավական ակտի կիրառման դեպքում ակնկալվող արդյունքը. Նախագծի ընդունման արդյունքում ակնկալվում է կանոնակարգել ավտոբուսներով կանոնավոր ուղևորափոխադրումներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու գործընթացը:

ՏԵՂԵԿԱՆՔ
«ԱՎՏՈԲՈՒՍՆԵՐՈՎ ԿԱՆՈՆԱՎՈՐ ՈՒՂԵՎՈՐԱՓՈԽԱԴՐՈՒՄՆԵՐ ԻՐԱԿԱՆԱՑՆՈՂՆԵՐԻ ԿՈՂՄԻՑ ԱՆՍԱՐՔ ԱՎՏՈԲՈՒՍՆԵՐԻ ՓՈԽԱՐԻՆՄԱՆ ՎԵՐԱԲԵՐՅԱԼ ՀԱՐԿԱՅԻՆ ՄԱՐՄԻՆ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Ավտոբուսներով կանոնավոր ուղևորափոխադրումներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
ՏԵՂԵԿԱՆՔ
«ԱՎՏՈԲՈՒՍՆԵՐՈՎ ԿԱՆՈՆԱՎՈՐ ՈՒՂԵՎՈՐԱՓՈԽԱԴՐՈՒՄՆԵՐ ԻՐԱԿԱՆԱՑՆՈՂՆԵՐԻ ԿՈՂՄԻՑ ԱՆՍԱՐՔ ԱՎՏՈԲՈՒՍՆԵՐԻ ՓՈԽԱՐԻՆՄԱՆ ՎԵՐԱԲԵՐՅԱԼ ՀԱՐԿԱՅԻՆ ՄԱՐՄԻՆ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Ավտոբուսներով կանոնավոր ուղևորափոխադրումներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանում:
ԱՄՓՈՓԱԹԵՐԹ

«ԱՎՏՈԲՈՒՍՆԵՐՈՎ ԿԱՆՈՆԱՎՈՐ ՈՒՂԵՎՈՐԱՓՈԽԱԴՐՈՒՄՆԵՐ ԻՐԱԿԱՆԱՑՆՈՂՆԵՐԻ ԿՈՂՄԻՑ ԱՆՍԱՐՔ ԱՎՏՈԲՈՒՍՆԵՐԻ ՓՈԽԱՐԻՆՄԱՆ ՎԵՐԱԲԵՐՅԱԼ ՀԱՐԿԱՅԻՆ ՄԱՐՄԻՆ ՏԵՂԵԿԱՏՎՈՒԹՅՈՒՆ ՆԵՐԿԱՅԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ
	
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ տրանսպորտի, կապի և տեղեկատվական տեխնոլոգիաների նախարարություն

15.02.2017թ.

N02/10.2/2102-17
(N7288-17)
	1. Նախագծից պարզ չէ, արդյոք այն տարածվում է 9-ից 17 նստատեղ ունեցող ավտոբուսներով (միկրոավտոբուսներով) կանոնավոր փոխադրումներ իրականացնող կազմակերպությունների վրա, ուստի առաջարկում եմ հստակեցնել հաշվի առնելով «Ավտոմոբիլային տրանսպորտի մասին» ՀՀ օրենքի 4-րդ հոդվածի պահանջները:
	Չի ընդունվել
	ՀՀ հարկային օրենսգրքի 278-րդ հոդվածի 2-րդ մասի համաձայն` որոշման դրույթները կիրառվում են միայն ավտոբուսներով իրականացվող կանոնավոր փոխադրումների մասով: 

	
	
	2. Երթուղիներում շահագործվող տրանսպորտային միջոցների (այդ թվում անսարք) փոխարինման հետ կապված հարաբերությունները կարգավորվում են ՀՀ կառավարության 16.08.2001թ «Հայաuտանի Հանրապետությունում ընդհանուր օգտագործման ավտոմոբիլային տրանսպորտով ուղևորների կանոնավոր փոխադրումներն իրականացնող կազմակերպություն​ների ընտրության մրցույթի անցկացման կարգը հաստատելու մասին» N762 որոշմամբ հաստատված կարգի XIII գլխի պահանջներով: 

     Նախագծի 2-րդ կետով նախատեսված է պահանջ անսարք ավտոբուսների փոխարինումը նստատեղերի նույն կամ պակաս քանակ ունեցող ավտոբուսներով, ինչը հակասում է վերը նշված կարգի պահանջներին, ուստի առաջարկում ենք պահանջը վերախմբագրել:
	Չի ընդունվել
	Անսարք ավտոբուսների փոխարինումը նստատեղերի նույն կամ պակաս քանակ ունեցող ավտոբուսներով սահմանված է ՀՀ հարկային օրենսգրքի 278-րդ հոդվածի 2-րդ մասով:

	
	
	3. Նախագծի 4-րդ կետի 2-րդ և 3-րդ ենթակետերի «պետ. hամարանիշը» բառը առաջարկում եմ փոխարինել «հաշվառման համարանիշը և դեղին հիմնագույնի համարանիշը» բառերով:
	Ընդունվել է
	Որոշման նախագծի հավելվածում կատարվել են համապատասխան փոփոխություններ:

	2.
	ՀՀ տնտեսական զարգացման և ներդրումների նախարարություն

20.02.2017թ.

N 05/1599-17 

(N8310-17)
	1) Նախագծով հաստատվող N1 հավելվածի 5-րդ կետով նախատեսվում է կանոնավոր փոխադրումներ իրականացնողների կողմից անսարք ավտոբուսները փոխարինելու վերաբերյալ ներկայացված տեղեկությունների հիման վրա տրամադրել արտոնագիր, սակայն ՀՀ հարկային օրենսգրքի (այսուհետ` Օրենսգիրք) 275-րդ հոդվածի համաձայն` արտոնագիրը տրամադրվում է հաշվարկված արտոնագրային հարկի վճարումը կատարելուց հետո, իսկ Օրենսգրքի 278-րդ հոդվածի 2-րդ մասով չի նախատեսվում  անսարք ավտոբուսները փոխարինելու նպատակով` ավտոբուսի մասով հավելյալ վճարի իրականացում: Հաշվի առնելով վերոգրյալը` առաջարկում ենք Նախագծով հաստատվող հավելվածում սահմանել դրույթ այն մասին, որ տվյալ դեպքում արտոնագիրը տրվում է անվճար:
	Ընդունվել է
	 Որոշման նախագծի հավելվածում կատարվել է համապատասխան հստակեցում:

	
	
	2) Նախագծով հաստատվող հավելվածում առաջարկում ենք սահմանել դրույթ, համաձայն որի, ավտոբուսի անսարքության դեպքում, փոխարինող ավտոբուսը կարող է շահագործվել փոխարինման մասին տեղեկությունները ներկայացնելու պահից, քանի որ Օրենսգրքի 278-րդ հոդվածի 2-րդ մասը նախատեսում է միայն նախապես այդ մասին տեղեկացումը հարկային մարմին: 
	Ընդունվել է
	Որոշման նախագծի հավելվածում կատարվել է համապատասխան հստակեցում:

	
	
	3) Նախագծով հաստատվող N1 հավելվածի 3-րդ կետում առաջարկում ենք ամրագրել, որ ավտոբուսներով կանոնավոր ուղևորափոխադրումներ իրականացնող​ների կողմից անսարք ավտոբուսները փոխարինելու վերաբերյալ տեղեկությունները կարող են ներկայացվել նաև էլեկտրոնային եղանակով:
	Ընդունվել է
	Որոշման նախագծի հավելվածում կատարվել է համապատասխան հստակեցում:

	3.
	ՀՀ ֆինանսների նախարարություն

07.03.2017թ

01/2-4/3613-17

(N10865-17)
	Նախագծի 1-ին կետով սահմանվող` ավտոբուսներով կանոնավոր ուղևորա​փոխա​դրում​​ներ իրականացնողների կողմից անսարք ավտոբուսների փոխարինման վերաբերյալ հարկային մարմին տեղեկատվություն ներկայացնելու կարգի 5-րդ կետի համաձայն, կանո​նավոր փոխադրումներ իրականաց​նողների կողմից անսարք ավտոբուսների փոխարինման վերա​բերյալ կարգով սահմանված տեղեկությունները ներկայացնելուց հետո հարկային մար​մինը ՀՀ հարկային օրենսգրքի 275-րդ հոդվածի 4-րդ մասին համապատասխան տրա​մա​դրում է արտոնագիր:

Վերոգրյալի կապակցությամբ հայտնում ենք, որ հաշվի առնելով ՀՀ հարկային օրենս​գրքի 275-րդ հոդվածի 8-րդ մասը, ըստ որի յուրաքանչյուր կազմակերպությանը կամ ան​հատ ձեռ​նար​կա​տիրոջը յուրաքանչյուր գործունեու​թյան իրականացման վայրում իրա​կա​նաց​վող գործու​նեու​թյան յուրաքանչյուր տեսակի մասով յուրաքանչյուր հաշվետու ժամանա​կա​շրջանի համար տրամադրվում է մեկ արտոնագիր, առաջարկում ենք խմբագրել նախա​գծով սահմանվող կարգի 3-րդ կետը և սահմանել, որ ավտոբուսները փոխարինելու վերա​բեր​յալ տեղեկությունները ներառվում են նախկինում ներկայաց​ված արտոնագրային հարկ վճա​րող համար​վելու վերաբերյալ հայտարարությունում, որպես այդ հայտարարության փոփո​խություն, իսկ 5-րդ կետում հստակեցնել, որ տվյալ դեպքում հարկային մարմնի կող​մից տրամադրվում է փոփոխված արտոնագիր:
	Ընդունվել է
	Որոշման նախագծի հավելվածում կատարվել է համապատասխան հստակեցում:

	4.
	ՀՀ արդարադատության նախարարություն

15.03.2017թ.

N01/14/3947-17

(N 12605-17)
	Նախագծի վերնագրում, նախագծի 1-ին կետում, ինչպես նաև հավելվածի վերնագրում և 1-ին կետում նշված է «տեղեկատվություն» բառը, մինչդեռ հավելվածի մնացած կետերում նշված է «տեղեկություններ» բառը: Այս կապակցությամբ հիշյալ դրույթներն անհրաժեշտ է խմբագրել և համապատասխանեցնել միմյանց՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ մասի պահանջները, մասնավորապես՝ նորմատիվ իրավական ակտում միևնույն հասկացությունը սահմանելիս կամ միևնույն միտքն արտահայտելիս պետք է կիրառվեն միևնույն բառերը, տերմինները կամ բառակապակցութ​յունները:
	Ընդունվել է
	Որոշման նախագծում կատարվել է համապատասխան հստակեցում:

	5. 
	ՀՀ կառավարության աշխատակազմի ֆինանսատնտեսագիտական վարչություն


	Նախագծի վերաբերյալ հայտնում ենք, որ ՀՀ կառավարության 16.08.2001թ. թիվ 762 որոշմամբ սահմանված է կանոնավոր ուղևորափոխադրումներ իրականացնող կազմակերպությունների ընտրության մրցույթի անցկացման կարգը: Ընդ որում, Կարգի համաձայն կազմակերպություններին հնարավորություն է ընձեռված երթուղում ընդգրկված ավտոբուսները կարգի պահանջներին համապատասխան փոխարինել համարժեք ավտոբուսներով: Հարկ է նկատի ունենալ, որ թեպետև Հարկային Օրենսգրքով սահմանված է անսարք ավտոբուսները նստատեղերի նույն կամ պակաս քանակ ունեցող ավտոբուսներով փոխարինելու պահանջ, այնուամենայնիվ նշված դրույթն արտացոլված չէ ՀՀ կառավարության 16.08.2001թ. թիվ 762 որոշմամբ սահմանված կարգում: Հաշվի առնելով վերոգրյալը, կարծում ենք, որ նախագծի ընդունման դեպքում հակասություններ կառաջանան երկու որոշումների միջև: Բացի այդ, հարկ է նկատի ունենալ, որ նշված Կարգը նախատեսում է ավտոբուսների փոխարինման բոլորովին այլ ընթացակարգ: Մասնավորապես, եթե նախագծով սահմանված է, որ անսարք ավտոբուսները փոխարինելու և անսարք ավտոբուսի փոխարեն նոր ավտոբուս շահագործելու համար կանոնավոր փոխադրումներ իրականացնողները հարկային մարմին պետք է ներկայացնեն անսարք ավտոբուսները փոխարինելու վերաբերյալ տեղեկատվություն մինչև նոր ավտոբուսի շահագործումը, ապա կարգով ավտոբուսների փոխարինումը թույլատրվում է միայն մրցութային հանձնաժողովի որոշման հիման վրա: Ուստի, պարզ չէ, թե արդյոք փոխադրումներ իրականացնողը համապատասխան տեղեկատվությունը ՀՀ ԿԱ ՊԵԿ պետք է ներկայացնի մինչև հանձնաժողովի որոշման ընդունումը, թե դրանից հետո:

Հաշվի առնելով վերոգրյալը՝ առաջարկում ենք նախագիծը մեկ անգամ ևս քննարկել ՀՀ տրանսպորտի, կապի և տեղեկատվական տեխնոլոգիաների նախարարության հետ և ՀՀ կառավարության աշխատակազմ ներկայացնել ՀՀ կառավարության 16.08.2001թ. թիվ 762 որոշման մեջ փոփոխություններ կատարելու մասին ՀՀ կառավարության որոշման նախագծի հետ միասին՝ մեկ փաթեթով:
	Ընդունվել է 
	Որոշման նախագծի հավելվածից հանվել են 1-ին կետի 2-րդ նախադասությունը և 2-րդ կետը:

ՀՀ հարկային օրենսգրքի 278-րդ հոդվածի 2-րդ մասով սահմանված է, որ արտոնագրային հարկի հաշվարկման հետ կապված տեղեկատվությունը պետք է ներկայացվի նախապես` մինչև փոփոխություն կատարելը և որոշման նախագծով սահմանվում է միայն  հարկային մարմին տեղեկատվություն ներկայացնելու կարգը (ավտոբուսի փոխարինման այլ ընթացակարգ չի սահմանվում): Ելնելով վերոնշյալից նախագծի հետ միաժամանակ ՀՀ կառավարության 16.08.2001թ. թիվ 762 որոշման փոփոխության նախագիծ ներկայացնելու անհրաժեշտությունը բացակայում է:



